
lIl. OUTRAS DISPOSICIONS
INSTITUTO DE ESTUDOS DO TERRITORIO

EXTRACTO da Resolucién do 29 de marzo de 2021 pola que se aproban as bases
reguladoras para a concesion, en réxime de concorrencia non competitiva, das
axudas para actuacions de correccion de impactos paisaxisticos, e se establece
a stia convocatoria para o ano 2021 (cédigo de procedemento MT402A).

BDNS (Identif.): 556440.

De conformidade co previsto nos artigos 17.3.b) e 20.8.a) da Lei 38/2003, do 17 de novembro,
xeral de subvencions, publicase o extracto da convocatoria cuxo texto completo pode consultarse
na Base de datos nacional de subvencions (http://www.pap.minhap.gob.es/bdnstrans/es/index).

Primeiro. Persoas beneficiarias
Poderan optar ao recofiecemento da axuda:

a) As persoas fisicas titulares dun ben inmoble, recurso ou elemento, asi como aqueles
que posuan calquera titulo valido en dereito que autorice a realizacion da actuacion solici-
tada.

b) As comunidades de persoas propietarias e as agrupaciéns de comunidades de per-
soas propietarias, constituidas de conformidade co disposto polo artigo 5 da Lei 49/1960,
do 21 de xullo, de propiedade horizontal. Os requisitos exixidos deberan ser cumpridos por
todos os seus membros.

A totalidade dos requisitos establecidos na resolucién deberan cumprirse antes do re-
mate do prazo de presentacion de solicitudes.

Segundo. Obxecto

Subvencidns, en réxime de concorrencia non competitiva, para a execucién de ac-
tuacions de correccion de impactos paisaxisticos, de conformidade cos valores pai-
saxisticos recollidos no Catalogo das paisaxes de Galicia; concretamente, as relacio-
nadas no artigo segundo da resolucién. Os gastos subvencionables son os indicados
no seu punto cuarto.

Terceiro. Bases reguladoras

As bases reguladoras son as contidas na Resolucién do 29 de marzo de 2021, que
abrangue tanto as bases reguladoras como a convocatoria para 2021 (cédigo de procede-
mento MTO02A).

Cuarto. Contia

Destinase crédito por importe total dun millén (1.000.000 €), financiado con fondos pro-
pios da Comunidade Autébnoma.

A contia maxima sera do 70 % do orzamento do investimento subvencionable, co limite
maximo de 3.000,00 €.

Quinto. Prazo de presentacién de solicitudes

Comezara a partir do dia seguinte ao da publicacion desta convocatoria no Diario Oficial
de Galicia e abranguera ata o 31 de maio de 2021.

Sexto. Outros datos

Sen prexuizo dos demais requisitos establecidos na resolucion, s6 cabera presentar
unha solicitude por persoa ou entidade solicitante. Cada solicitude corresponderase cun
unico proxecto, ainda que en cada proxecto se podera incluir mais dunha actuacién. Con-
siderarase proxecto aquela actuacion ou conxunto de actuaciéns susceptibles de definicion
individualizada para as cales se solicita subvencion.

As solicitudes presentaranse preferiblemente por via electréonica a través do formulario
normalizado dispofiible na sede electronica da Xunta de Galicia, https://sede.xunta.gal que
ira acompafado dos documentos que se especifican no punto noveno da resolucion.

A presentacién electronica sera obrigatoria para as comunidades de persoas propieta-
rias e as agrupacions de comunidades de persoas propietarias.

Para os efectos da concesion das axudas, terase en conta a orde cronoldxica de entra-
da das solicitudes na sede electrénica da Xunta de Galicia ata que se esgote o orzamento
da convocatoria. Considérase data de presentacion aquela en que a solicitude quedase va-
lidamente presentada, por cubrirse na forma correcta e vir acompafada da totalidade dos
documentos exixidos nesta resolucion. Asi mesmo, considerarase esgotado o orzamento

cando se efectle o rexistro da ultima solicitude de axuda que totalice o importe total do cré-
dito desta convocatoria. Nese caso, e sempre antes da data maxima sinalada neste punto,
poderan seguirse rexistrando solicitudes en lista de reserva provisional, as cales seran
atendidas por rigorosa orde de entrada, supeditadas a que se produzan desestimacions ou
revogacions das solicitudes de axuda previas.

Non seran admitidas a tramite, en ninguin caso, as solicitudes presentadas féra do prazo
e de forma distinta ao que se establece na resolucién.

A data limite para executar o proxecto e presentar a documentacion xustificativa dos in-
vestimentos sinalada no punto vixésimo primeiro da resolucion sera o 15 de outubro de 2021.

Una vez recibida a documentacién xustificativa, os 6rganos competentes do Instituto de
Estudos do Territorio, antes de proceder ao seu pagamento, poderan realizar as actuacions
de comprobacién oportunas para verificar o cumprimento da actividade subvencionada.

Santiago de Compostela, 29 de marzo de 2021

Angeles Vazquez Mejuto
Presidenta do Instituto de Estudos do Territorio

